
Көмүс күһүн

Бырааһынньык хаамыыта

Күһүҥҥү нарын музыканнан доҕуһуоллаан оҕолор залга киирэллэр.

Яблока сюрпризнай момент.

Ыытааччы:

Күөх сайын бүтэһик күннэрэ,

Тымныыта, тыала да сүрдээх,

Үргүбүт үөр чыычаах кэриэтэ,

Үрэллэ көттө сэбирдэх.

Хара тыа саһарбыт киистэтин,

Сахсыйан анныгар тэлгээтэ,

Сапсыйбыт сыгынньах лабаатын

Сиккиэр тыал хачайдаан бигээтэ.

Оҕолоор, билигин биһиэхэ ханнык дьыл кэмэ буолан турарый? (оҕолор хоруйдара). 
Саамай сөп! Билигин биһиэхэ көмүс Күһүн. Күһүн барахсан күлэн-оонньоон 
мичилийэн, бүтүн аан дойдуну сэбирдэҕинэн бүрүйбүт. 

      Чэпчэки тыал тыаһа суугунуур. Көмүс Күһүн киирэр эргийэр сэбирдэхтэрин 
тамнааттыыр.

Көмүс Күһүн: Дорооболоруҥ, күндү оҕолорум, көмүс күннэрим. Мин эһигини 
көрөрбүттэн, көрдөөх күлүүгүтүн истэрбиттэн, оонньуургутун көрө-көрө наһаа 
үөрэбин. Онтон эһиги мин киммин билэҕит да? (оҕолор эппиэттииллэр). 



Маладьыастар, мин Көмүс Күһүммүн. Мин кэллим да от-мас саһаран, хагдарыйан 
барар.

Ыытааччы: Үтүө күнүнэн, Көмүс күһүн, биһиги оҕолорбут эн кэлэргин наһаа олус 
күүттүлэр, оннооҕор хоһоон, ырыа үҥкүү үөрэттилэр.

Биһиги оҕолорбут Көмүс Күһүҥҥэ анаан хоһоон ааҕан иһитиннэриэхтэрэ.

Хоһоон:    “Күһүҥҥү сэбирдэхтэр» ааҕаллар улахан бөлөх оҕолоро.

Көмүс Күһүн:  Оо, олус да үчүгэйдик аахтылар. Оҕолорбор анааммын элбээх элбэх 
эриэхэлэри аҕалтым.

- Оҕолор, мин оонньуурбун олус сөбүлүүбүн. Онтон эһиги оонньуургутун сөбүлүүгүт 
дуо? Чэйиҥ эрэ оонньуохха.

Оонньуу «Эриэхэлэри хомуйуу» (Кыргыттар, уолаттар арахсан оонньууллар)

Ыытааччы: Күһүн, наһаа да үчүгэй оонньууну оонньоттуҥ. Элбээх элбэх эриэхэлэри 
хомуйдубут.

Хоһоон:    «Оҕуруот оҕолоро” ааҕаллар орто бөлөх оҕолоро.

Көмүс Күһүн:  Дьэ эрэ Оҕолоор төһө элбэх таабырыны билэр эбиккитий күһүҥҥэ 
сыһыаннааҕы.

Таабырын таайсыы:

1. Күнү быһа хараҕын уутун тоҕор баар үһү. (Ардах)

2. Кур бэйэтэ кубулуйбат баар үһү. (Харыйа)

3. Күһүн буолла да, иҥнэтин сиргэ ыһар баар үһү. (Тиит)

4. Аан дойдуга туохтааҕар да күүстээх туох баарый. (Үөрэх)

5. Сэлээппэтин устубат туох баарый. (Тэллэй)

6. Күүтэллэр-күүтэллэр да, кэллэхпинэ саһан хаалаллар дии баар үһү. (Ардах)

Хоһоон:  Монтаж “Оҕуруот астара” улахан бөлөх оҕолоро

Көмүс Күһүн:   Чэйиҥ эрэ оҕолоор өссө оонньуубут да? Оҕуруот астарын төһө билэр 
эбиккитий?

Оонньуу: «Оҕуруот астара»

Ыытааччы: Көмүс Күһүҥҥэ анаан биһиги оҕолорбут ардах туһунан ырыаларын 
ыллаан иһитиннэриэхтэрэ.

Ырыа «Ардах» толороллор улахан уонна орто бөлөх оҕолоро.

Көмүс Күһүн:   Мин эһиэхэ кэлэммин олус да үөрдүм, сынньанным. Миигин үөрэ 
көрсүбүккүтүгэр махтал. Баҕарабын эһиэхэ сахалыы сайаҕас санааны, дьолу-соргуну. 
Көрсүөххэ диэри оҕолор.

(Көмүс Күһүн  тахсан барар).



Ыытааччы: Манан биһиги кыракый бырааһынньыкпыт түмүктэнэр.


